საქართველოს ოკუპირებული ტერიტორიებიდან დევნილთა,
შრომის, ჯანმრთელობისა და სოციალური დაცვის 
მინისტრს ქალბატონ ეკატერინე ტიკარაძეს
 
     ქალბატონო ეკატერინე,

     მოგეხსენებათ, რომ აჭარის ავტონომიური რესპუბლიკის ტერიტორიაზე  დღეის მდგომარეობით 3 ცხელების კლინიკა და  COVID-19 -ზე მომუშავე 1 სამედიცინო დაწესებულებაა. რეგიონში 27 საკარანტინო სივრცეა, სადაც 2 თვის განმავლობაში დააყოვნა და გატარდა 3400 ზე მეტი პირი, ამჟამად მეთვალყურეობაზეა 1558. COVID-19 -ის გავრცელების შეკავების ღონისძიებების ფარგლებში, საკარანტინო  სივრცეში დასაქმებულ  პერსონალს დამცავი საშუალებებით უზრუნველყოფდა  აჭარის ჯანმრთელობისა და სოციალური დაცვის სამინისტრო და აჭარის ა.რ. საზოგადოებრივი ჯანდაცვის ცენტრი, ვიდრე ტურიზმის ეროვნული ადმინისტრაცია გადაინაწილებდა აღნიშნულ პასუხისმგებლობას. აქვე აღსანიშნავია, რომ ყველა საკარანტინო სივრცეში ყოველდღიურ რეჟიმში განთავსებულია სამედიცინო პერსონალი, რომლებიც უზრუნველყოფენ სამედიცინო საჭიროებების იდენტიფიცირებას და მათი მოგვარების ხელშეწყობას, ხშირ შემთხვევებში საჭირო ხდება ადგილზე ვიწრო სპეციალისტთა ვიზიტების და სხვადასხვა მცირე მანიპულაციების კარანტინში ჩატარება.
აღწერილი მომსახურების განსახორციელებლად თითოეული პირი იცავს პირად უსაფრთხოებას დადგენილი პროტოკოლის მითითებით.
      რეგიონში ინდივიდუალური დაცვის საშუალებების მოწოდება რამდენჯერმე განხორციელდა თქვენს კონტროლს დაქვემდებარებული უწყებიდან და ასევე აჭარის ავტონომიური რესპუბლიკის მთავრობის სარეზერვო ფონდიდან. 
     წარმოგიდგენთ დანართს, რომელშიც  აღნიშნულია სრულ პერიოდში მოწოდებული იდს-ის რაოდენობა, ხარჯვა და დღეის მდგომარეობით დარჩენილი  მარაგი, რაც საჭიროებს დაუყოვნებელ შევსებას პაციენტთა მოსალოდნელი პროგნოზული მატების გათვალისწინებით,  აქვე ავღნიშნავთ, რომ აჭარის ა.რ. რესპუბლიკური ბიუჯეტში იგეგმება ცვლილება და 2 კვირის ვადაში შესაძლებელი იქნება ჩვენი რესურსით მარაგის განახლება. 
    გთხოვთ, გაითვალისწინოთ ზემოაღნიშნული და გადმოგვცეთ 2 კვირის საჭიროება დანართში განსაზღვრული რაოდენობების  მიხედვით.

